
КИШВАРАМОНРО БОЗ ЊАМ ПЕШРАФТА ГАРДОНЕМ

ШАРОФАТИ ИСТИҚЛОЛИЯТ, 
ИҶЛОСИЯИ 16-УМИ ТАҚДИРСОЗ 

ВА ИНТИХОБИ ПРЕЗИДЕНТ

“Таърих чунин таҷрибаи талх дорад: ё бо ҷуръат ва 
муттаҳидӣ давлату сарзамини худро ҳифз мекунӣ ва 
барои давому баҳои наслҳову давлати миллӣ шаро-
ит фароҳам месозӣ, ё ғулому дастнигари давлатҳову 
халқҳои истилогар мешавӣ”.

Эмомалӣ Раҳмон

Баъди соҳибистиқлол гардида-
ни кишвари офтобии Тоҷикистон 
сарнавишти ин миллат ба куллӣ 
дигаргун шуда, фазои оромаш низ 
ғуборолуд гардид. Гарчанд ин саода-
ти соҳибистиқлолӣ ба бахти ин мил-
лати сарбаланд бо роҳи осоиштагиву 
оромӣ насиб гардид, вале ин неьма-
ти бебањо ба душманону бадтинато-
ни миллат хуш наомад. Бо ҳар гуна 
фитнаю найрангҳои тарҳрезишуда 
миёни миллати тоҷик ҷангу ҷидол, 
радду бадалҳои сарбастаро ба вуҷуд 
оварданд. Оқибат ин гумроҳиҳо ба 
ҷанги шаҳрвандӣ мубаддал гардид. Он 
замон рӯзгори сахту пур аз сӯзу гудоз, 
поён рафтани шароити иқтисодию 
иҷтимоӣ, беҳокимиятӣ, ба ҷабҳаҳо 
ва қисматҳо ҷудо гардидани як мил-
лат ва ниҳоят хатари аз байн рафтани 
ин миллат, фарзонафарзандони онро 
маҷбур сохт, ки байни ин ду саро-
ни ҷабҳаҳои мухолиф ҷаласа доир 
кунанд. Ҳарчанд дар он замони сахт 
ва лаҳзаҳои хеле ҳассос мушкил буд 
миёни оташ рафтану миллатро аз ин 
вазъ раҳонидан. Зиҳӣ, мардони бу-
зургдилу соҳибтафаккур зиёиёну сиё-
сатмадорон, олимону хирадмандони 
дурандеш, баномус ва намояндагони 
сарсупурдаву ҷонфидои ин миллат, 
ки ҷони худро миёни љангу оташ ни-
сори оромию осудагию сулҳу суботи 
ин ватан кардаю захми хуншори ин  
миллатро дармон гардидаанд.

Ниҳоят 16-уми ноябри соли 1992 
дар шаҳри Хуҷанд Иљлосияи 16-уми 
Шўрои Олии Љумњурии Тољикис-
тон баргузор гардид. Мақсади асо-
сии иҷлосияи Хуҷанд аз бартараф 
намудани бенизомӣ дар сатҳи бо-
лоии ҳокимият, баҳамории неруҳои 
мухолифи дар шаҳр буда, иборат 
буд. Бояд сарварии ҷумҳурӣ ба шах-
се супурда мешуд, ки пеш аз ҳама 
доғи сиёсӣ надошта бошад. Оре, ин 
лаҳзаҳои хеле ҳассос буд барои ин 
миллат. Ҳар фарзанди ин сарзами-

ну ин миллат бо тамоми ҳастӣ гўшу 
ҳуш буд, ки чи мешавад тақдири ин 
миллат фардо. Ақли комилу тафак-
кури дурандеши сатҳи ҳокимияти 
пошхӯрда боло гирифту намоян-
дагону вакилони мардум дар ин-
тихоби Раиси Шӯрои Олӣ хато на-

карда, беҳтарин, фарзонатарин ва 
хушиқболтарин фарзанди миллат 
муҳтарам Эмомалӣ Раҳмоновро ин-
тихоб карданд. Билохира, баргузо-
рии ин иҷлосияи некқадам ба ин 
ҳама носуботиҳои фазои ватан хо-
тима бахшид. Мушти пурзӯре зад ба 

нақшаҳои бадхоҳони миллати сар-
баланд. Мусаллам аст, ки Иҷлосия 
баъди арбобони бузурги миллат шах-
сияти нави таърихӣ, сиёсатмадори 
замони навро ба вуҷуд овард, ки та-
вассути он Тоҷикистон аз ҷониби 
башар шинохта шуд. Бо роҳбарии 
оқилонаи Сарвари хирадманд роҳи 
мушкилиҳо кушода гардид: бо ҳам 
омаданҳо, оштишуданҳо, аз гуноҳи 
ҳамдигар гузаштанҳо, ба ватан пас 
овардани гурезаҳо, пайи ободии 
харобаҳо камар бастанҳо, бо дили 
пок бо якдигарфаҳмию эҳтиром бо 
ҳам, эҳтиром ба арзишҳои миллӣ, 
пайи созандагию ба пой хестанҳо 
расидаем ба ин оромию сулҳу ваҳдат. 
Пас, ба арзиши ин се санаи тақдирсоз 
эҳтироми бузургро қоил аст ин 
миллат. Зеро нақши Истиқлолият, 
Иҷлосия ва Президент дар пой-
дорию ҳастии миллати тољик, дар 
созандагию ободии имрӯзу фардои 
он ниҳоят арзишманду беназиранд. 
Бо шарофати истиқлол мо соҳиби 
Нишон, Парчам ва Суруди миллии 
худ гаштем, аз баргузории иҷлосияи 
тақдирсози 16-уми Шӯрои Олӣ роҳ 
ба сӯи оромию созандагию рушд рас-
идаем ва аз интихоби Раиси Шӯрои 
Олӣ ба арсаи сиёсат ворид шудани 
Эмомалӣ Раҳмон ва дар ҷаласаи Со-
змони Милали Муттаҳид аз ҷониби 
ӯ муаррифӣ гардидани Тоҷикистон 
сиёсати соҳибистиқлолии моро 
таҳким бахшид ва давлати тоҷикон 
дар симои сарвараш ҳомии сулҳро 
пайдо намуд. Ҳолиё, дигар шукро-
на аз ин сулҳу субот, шукрона аз 
ин соҳибистиқлолӣ ва шукрона аз 
сиёсати ватанпарастӣ ва роҳбарии 
оќилонаи Асосгузори сулҳу ваҳдати  
миллӣ, Президенти  кишвар 
муҳтарам Эмомалӣ Раҳмон.

Тағойгули Саъдулло,
корманди  китобхонаи илмии ДТТ

Дар қатори дигар ашхоси бонан-
гу номус ва ватандӯсти кишвар, мо 
омӯзгорон шукргузорӣ аз сулҳу суб-
от ва соҳибистиқлол гаштани вата-
ни маҳбубамон намуда, аз таъриху 
фарҳанги оламшумул ва бою рангини 
худ ифтихор мекунем. 

Мардуми шарифи Тоҷикистон дар 
остонаи таҷлили ҷашнҳои бузурги 
миллиамон, яъне солгарди Иҷлосияи 
16-уми Шӯрои Олӣ, Рӯзи Президенти 
Ҷумҳурии Тоҷикистон ва Рӯзи Пар-
чами давлатӣ қарор дошта, барои са-
зовор истиқбол гирифтани ҷашнҳои 
зикргардида кӯшишу ғайрат ба харҷ 
дода истодаанд.

Таърих гувоҳ аст, ки аз интихо-
боти президентӣ (ноябри соли 1991) 
то баргузории Иҷлосияи XVI Шӯрои 
Олии Ҷумҳурии Тоҷикистон (но-
ябри соли 1992) давраи мудҳиш ва 
тақдирсоз ба ҳисоб мерафт. Оғози 
гирдиҳамоиҳо, аз ҷониби мухолифи-
ни давлат ғасб шудани телевизиони 
марказӣ, гирдиҳамоиҳои майдонҳои 
“Шаҳидон” ва “Озодӣ” (апрел-майи 
соли 1992), аз ҷумлаи амалҳое буданд, 
ки, боиси сар задани ҷанги таҳмилии 
шаҳрвандӣ гардиданд. 

Он рӯзҳои бад ҳеҷ гоҳ аз хотирам 
фаромӯш намешаванд, ки дар теле-
визиони марказӣ дар яке аз шуъбаҳо 
фаъолият мекардам. Аз таги тиру ту-
фанг гузашта пиёда ба кор мерафтем 
ва ҳеҷ кас намедонист, ки то бегоҳ 
зинда мемонад ё не. Як субҳи рӯзи 
корӣ садоҳо баланд шуд ва огоҳ кар-
данд, ки ягон нафар ба берун наба-
рояд. Мо духтарон мисли он ки аз 
хунукӣ сард шуда бошем, дасту поя-
мон ба ларза афтод. Худоё! Чӣ мешуда 
бошад? Ба куҷо равем? Чунин саволҳо 

дар гӯшаи хаёли ҳар нафар чарх мезад 
ва ҷавобашро фақат тақдир медонист. 
Телевизиони марказиро мухолифин 
пурра ба дасти худ гирифтанд. Шуъ-
бае, ки банда фаъолият мекардам, 
адабӣ буд, лекин маро маҷбур наму-
данд, ки эълонҳоро мехонӣ!

Ҳамин тавр, се ҳафта бо хоҳиши 
онҳо фаъолиятамро давом додам ва 
дигар ба кор баромада натавонистам.

Кашмакашию бетартибӣ, бесару- 
сомонӣ, ҳуқуқвайронкунӣ, нидоҳои 
занону кӯдакон, гум шудани кӯдакон, 
хулоса, ҷанги шаҳрвандӣ оғоз гар-
дид. Даврае, ки тамоми сохторҳои 
ҳукуматӣ фалаҷ гардида, беқонунӣ ки-
шварро фаро гирифта буд. Рақибони 
Президенти ҳамондавра Раҳмон На-
биев ҳокимияти сиёсиро ба даст ги-
рифта буданд, ҳол он ки ин афрод 
иттифоқчиёни пешинаи ӯ ба ҳисоб ме-
рафтанд. Акнун вазъияте ба амал ома-
да буд, ки соҳибмансабон ҳукуматро 
идора карда наметавонистанд. Рӯзи 
мардуми тоҷик сахт шуда буд. Бархе 
аз соҳибмансабон роҳи гурезро пеш 
гирифтанд. Халқ ба ҳоли зор мубтало 
гардида, фарзандони оила яке ба та-
рафи мухолифин, дигаре ба ҷониби 
ҳукумати онвақта аъзо шуда буд. Оғози 
даврае буд, ки ҳоло ҳам аз ёдоварӣ 
карданаш кас меларзад. 

Хабарҳои мудҳиш ҳар рӯзу соат 
шунида мешуд, ба мисли ваҳшиёна 
кушта шудани ходимони ҷамъиятиву 
сиёсӣ, ҳуҷум ба идораҳои давла-
тию қудратӣ боз ҳам алангаи ҷангро 
афзуда, хавфи ба ноҳияҳои дигар гуза-
штани онро торафт зиёдтар мекард. Аз 
ин нобасомониҳо ҳокимияти давлатӣ 
коста шуд ва дар кишвари мо вазъи 

нохуб ва низои дохилиро ба бор овард, 
ки ба қишрҳои ҷомеа хисороти зиёд 
расид. Бархе аз ҳамватанони мо аз 
манзили истиқоматии худ маҳрум га-
шта, қисми дигари он қурбони ҷанги 
шаҳрвандӣ гардиданд. Дар таърихи 
миллати тоҷик ин фоҷиаи гарон чун 
саҳифаи фаромӯшнашаванда сабт шу-
дааст, то дарси ибрати наслҳои имрӯзу 
оянда гардад.

Оре! Он рӯзҳои сахту азият каши-
дани мардум солҳо идома ёфт. Аз ра-
дио фақат садои гиряву нолаи гуреза-
гон ба гӯш мерасид ва Президенти на-
винтихоби кишвар муҳтарам Эмомалӣ 
Раҳмон мардумро барои ба ватани 
хеш баргаштан даъват менамуд. Чу-
нин садо то ҳоло дар хотирам ҳаст, ки 
“ин ватани Шумо, хонаи Шумо ҷой 
ва манзили шумост! Биёед обод кунед 
зиндагиатонро ба пеш баред! Ман ба 
Шумо сулҳ меорам!”

Ҳамин буд, ки Иҷлосияи 16-уми 
Шӯрои Олии Ҷумҳурии Тоҷикистон 
фазои нави сиёсӣ буда, дар таърихи 
миллати тоҷик саҳифаи наверо боз на-
муд.

Маҳз дар Иҷлосияи тақдирсоз, 
ки дар боло ишора кардем, муҳтарам 
Эмомалӣ Раҳмон аз ҷониби вакило-
ни мардумӣ ба ҳайси Раиси Шӯрои 
Олии Ҷумҳурии Тоҷикистон интихоб 
гардида, ҳамзамон, ваколати Сардори 
давлат ба он кас дода шуд. Ба уҳдаи 
сардори давлат таъмини ҳуқуқ ва 
озодиҳои шаҳрвандон, Конститутсия 
ва қонунҳои Ҷумҳурии Тоҷикистон 
вогузор гардид. Асосгузори сулҳу 
ваҳдати миллӣ – Пешвои миллат, 
Президенти Ҷумҳурии Тоҷикистон 
муҳтарам Эмомалӣ Раҳмон ҳанӯз соли 

1992 нақш ва мавқеи Иҷлосияро ба 
сифати рӯйдоди сарнавиштсози мил-
лат муайян намуд, зеро он дар кишвар 
гардиши куллиеро ба вуҷуд овард.

Воқеан ҳам, Пешвои миллат 
муҳтарам Эмомалӣ Раҳмон ба савган-
ди худ содиқ монда, барои ба даст 
овардани сулҳу субот ҷаҳду талош ва 
ҷасорату корнамоиҳои бемисл нишон 
дода, ба мардум сулҳ овард. Барҳақ, 
Сарвари давлат тамоми неруву ғайрат 
ва ҳастияшро барои ояндаи дурахшони 
Ватан, пойдории сулҳу субот, ваҳдати 
миллӣ ва зиндагии пурсаодати халқи 
азизаш сарф намуд, ки имрӯзҳо халқи 
Тоҷикистон дар фазои сулҳу оромӣ, 
осмони софу беғубор умр ба cap бурда 
истодаанд.

Аз ин рӯ, мо омӯзгоронро за-
рур аст, ки дар машғулиятҳо аз он 
давраҳои мудњиш ёдовар шавем ва ба 
донишҷӯён фаҳмонем, ки сулњу суб-
оти сартосарии кишвар ба осонї ба 
даст наомадааст. Мо омӯзгорон ва 
донишҷӯёнро  зарур аст, ки ҷавобан 
ба дастгирию ғамхориҳои давлату 
Ҳукумати Тоҷикистон тамоми саъю 
кӯшиши худро баҳри донишомӯзӣ, 
донишҷӯйӣ, ободиву пешрафти са-
рзамини аҷдодиамон равона сохта, 
парчамбардори ин сарзамин, марзу 
бум ва давлати миллиамон бошем ва 
ҳамзамон, таъкидҳои дурандешонаи 
Сарвари давлатамонро шиори кору 
фаъолияти ҳаррӯзаи худ қарор дода, 
Ватани маҳбубамон – Тоҷикистони 
соҳибистиқлолро ба кишвари боз ҳам 
пешрафта ва ободу зебо мубаддал гар-
донем.

Г. ШАРИФОВА, 
доктори илмҳои филологӣ

НАҚШИ ҶАВОНОН ДАР 30 СОЛИ СОҲИБИСТИҚЛОЛӢ: НАҚШИ ҶАВОНОН ДАР 30 СОЛИ СОҲИБИСТИҚЛОЛӢ: 

ДАСТОВАРД ВА ДУРНАМОДАСТОВАРД ВА ДУРНАМО

ВОХӮРИИ СУДМАНДВОХӮРИИ СУДМАНД

СЕМИНАРИ ИЛМӢ-АМАЛӢСЕМИНАРИ ИЛМӢ-АМАЛӢ

Чанде пеш дар Донишгоҳи техно-
логии Тоҷикистон ҳамоиши ҷавонон 
ва намоиши дастовардҳои олимо-
ну ҷавонони донишгоҳ таҳти ун-
вони “Нақши ҷавонон дар 30 соли 
соҳибистиқлолӣ:  дастовард ва дурна-
мо” ба ифтихори љашни 30-солагии 
Истиқлолияти давлатии Ҷумҳурии 
Тоҷикистон баргузор гардид.

Дар кори ҳамоиш раиси Кумитаи 
кор бо ҷавонон ва варзиши назди 
Ҳукумати Ҷумҳурии Тоҷикистон, 
ҳамзамон раиси Иттифоқи ҷавонони 
Тоҷикистон Раҳмонзода Абдулло 
Қурбоналӣ, намояндаи Вазорати са-
ноат ва технологияҳои нави Ҷумҳурии 
Тоҷикистон Рӯзизода Акрам, муовини 

ректор оид ба тарбия Абдумуминзода 
Ситора, муовини раиси Иттифоқи 
ҷавонони Тоҷикистон Давлатҷон 

Ғаффорзода, олимону омӯзгорони 
ҷавон ва донишҷӯёни донишгоҳ шир-
кат варзиданд.

Нахуст, меҳмонон аз намоиш-
дастранҷи донишҷӯёни донишгоҳ ди-
дан намуда, сипас ба кори ҳамоиш оғоз 
намуданд. Зимни мулоқот аҳли раёсат 
вобаста ба заҳматҳои шабонарӯзии 
Пешвои миллат муҳтарам Эмомалӣ 
Раҳмон ва саҳми беназири ӯ дар руш-
ди ҳамаҷонибаи кишвар дар даво-
ми 30 соли Истиқлолияти давлатии 
Ҷумҳурии Тоҷикистон ибрози анде-
ша намуданд. Қайд гардид, ки маҳз 
ташаббуси Пешвои муаззами миллат 
буд, ки ҷавонон ҳамчун қишри оян-
дасози ҷомеа дастгирии ҳамаҷониба 
ёфта, ба зинаҳои роҳбарикунанда 
пешбарӣ шуда истодаанд.

Ш. МАЊМАДАЛЇ

Бо мақсади амалӣ гардо-
нидани ҳадафи чоруми стра-
тегии Ҷумҳурии Тоҷикистон 
– “Саноатикунонии бо-
суръати кишвар” ва дар ин 
замина тайёр намудани му-
тахассисони ба талаботи бо-
зори меҳнат рақобатпазир 
дар соҳаи саноати хӯрокворӣ 
22-юми октябри соли 2021 
семинари илмӣ-амалӣ дар 
мавзӯи “Дастовардҳои са-
ноати хӯроквории Ҷумҳурии 
Тоҷикистон дар 30 соли 
Истиқлолияти давлатии 
Ҷумҳурии Тоҷикистон гуза-
ронида шуд. 

Семинарро ректори 
донишгоҳ  Амонзода Илҳом 
Темур  бо сухани ифтитоҳӣ 
оғоз  намуда, аҳли толор-
ро хайрамақдам гуфтанд  
ва ба таври мухтасар аз 
дастовардҳои соҳаи сано-
ати хӯроквории Ҷумҳурии 
Тоҷикистон дар давраи  30 
соли Истиқлолияти давлатӣ 
ёдовар шуда, баъдан риштаи 
суханро ба муовини вази-
ри саноат ва технологияҳои 
нави Ҷумҳурии Тоҷикистон 
Солеҳзода Умед во гузош-
танд.

Мавсуф зимни суханронӣ, 
аз ҷумла қайд намуданд, ки 
дар пешрафт ва рушди са-
ноати хӯроквории Ҷумҳурии 
Тоҷикистон саҳми Асосгу-
зори сулҳу ваҳдати миллӣ-
Пешвои миллат, Президен-
ти Ҷумҳурии Тоҷикистон 
муҳтарам Эмомалӣ Раҳмон 
беназир аст. Солењзода 

Умед дар идомаи суханаш 
иброз дошт, ки ба шарофа-
ти дастгирию ғамхориҳои 
ҳамешагии Пешвои муазза-
ми миллат барои донишҷӯён 
тамоми шароитҳо муҳайё га-
дидааст. Аз ин лиҳоз, -гуфт 
ў, донишҷӯёнро зарур аст, 
ки бо баҳои хубу аъло таҳсил 
намуда,  ҳамчун мутахасси-
сони баландихтисоси ба та-
лаботи бозори меҳнати до-
хиливу хориҷӣ рақобатпазир 
ба камол расида, дар пе-
шрафти иқтисодиёт ва 
рушду нумуи кишвари 
а з и з а м о н - Т о ҷ и к и с т о н и 
соҳибистиқлол саҳми хешро 

гузоранд.
Сипас, гузоришҳои илмӣ 

шунида шуданд. Аз ҷумла, 
Қурбониён И. К., раиси 
Корхонаи воҳиди давлатии 
“Хӯрокворӣ” дар суханро-
нии хеш оид ба дастовардҳои 
саноати хӯрокворӣ ҳарф зада, 

иброз дошт, ки дар солҳои 
соҳибистиқлолии кишвар 
масъалаҳои мутобиқгардонии 
сифати маҳсулоти ғизоии 
ба талаботи стандартҳои 
байналмилалӣ ҷавобгӯ ҳалли 
худро ёфта, истеҳсоли 
маҳсулоти ғизоӣ зиёд гардид.

Профессори Пажуҳишгоҳи 
илмии “Ғизо”-и назди Вазо-
рати саноат ва технологияҳои 
нави Ҷумҳурии Тоҷикистон 
д.и.т., Ҷаҳон Азонов оид 
ба истеъмоли ғизои солим 
тавсияҳои зарурию судманд 
доданд.

Дар гузориши илмии ди-
ректори ҶСШП “Комбина-

ти шири Душанбе” Ҳотамов 
Р.Д. оид ба пешравӣ ва 
дастовардҳои корхонаи зи-
кргардида ва саҳми он дар 
бозори дохилӣ изҳори анде-
ша карда шуд.

Президенти Академияи 
таҳсилоти назди Вазорати 

маориф ва илми  Ҷумҳурии 
Тоҷикистон д.и.б., д.и.фарм., 
проф. Бобизода Ғуломқодир 
доир ба рушди соҳаи 
парандапарварӣ ва роҳҳои 
беҳтар кардани он тавсияҳои 
зарурӣ баён намуданд. Сар-
дори шуъбаи муассисаҳои 
таҳсилоти Вазорати саноат ва 
технологияњои нави Љумњу-
рии Тољикистон (ВСТНЉТ) 
Рӯзизода Акрам дар баро-
бари дигар муваффақиятҳо 
саҳми Донишгоҳи техноло-
гии Тоҷикистонро дар омода 
намудани мутахассисони ба-
ландихтисос ва рушду нумуи 
соҳаи саноати хӯрокворӣ на-
заррас арзёбӣ кард.

Дар кори семинар аъзои 
раёсати донишгоҳ, намоянда-
гони факултетҳо, роҳбарони 
корхонаҳои ватанӣ, аз 
ҷумла раисони КВД 
“Хӯрокворӣ”, КВД “Гӯшту 
шир”, КВД “Ғалла”, дирек-
тори Пажуҳишгоҳи илмии 
“Ғизо”-и назди ВСТНҶТ, ди-
ректори ҶСШП “Комбина-
ти шири Душанбе” ва ҳайати 

омӯзгорону профессорон, до-
кторантони PhD, аспиранто-
ну унвонҷӯён, магистрантону 
донишҷӯёни донишгоҳ фаъо-
лона ширкат варзиданд.

Басо рамзист, ки 
ҳамоиши илмї ба ҷашни 
“Рӯзи кормандони саноа-
ти хӯрокворӣ” рост омад. 
Дар фарҷоми ҳамоиш аз 
ҷониби роҳбарияти вазо-
рат ба як қатор кормандо-
ни собиқадору пешқадами 
соҳа, барои фаъолияти 
бисёрсолаю босамар медали 
“Корманди фахрии саноати 
Ҷумҳурии Тоҷикистон” ва 
Сипоснома тақдим гардид.

Мавриди зикр аст, ки ду 
нафар устодони донишгоҳ 
н.и.т., дотсент Хушматов 
А.Т. бо медали “Корманди 
фахрии саноати Ҷумҳурии 
Тоҷикистон” ва муди-
ри озмоишгоҳи кафедраи 
ТМИХ Қурбонова Н. Н. бо 
Сипосномаи ВСТНҶТ сар-
фароз гардонида шуданд.

М. ШЕРОВ

Дар асоси нақшаи чорабиниҳои филиали Иттифоқи ҷавонони Тоҷикистон 
дар шаҳри Душанбе дар толори маҷлисгоҳи Донишгоҳи технологии Тоҷикистон 
вохӯрии намояндагони Филиали Иттифоқи ҷавонони Тоҷикистон дар шаҳри 
Душанбе бо омӯзгорон ва донишҷӯёни дар хобгоҳи донишгоҳ истиқоматкунанда 
баргузор гардид.

Вохӯриро муовини ректор оид ба тарбия Абдумуминзода Ситора ҳусни оғоз 
бахшида, ба таври мухтасар аз дастовардҳои даврони соҳибистиқлолии кишвар 
ва саҳми беназири Пешвои муаззами миллат мухтарам Эмомалӣ Раҳмон дар 
таҳкими сулҳу субот ва ободию шукуфоии ватани азизамон ёдовар шуд. Му-
овини раиси Филиали Иттифоқи ҷавонони Тоҷикистон дар шаҳри Душанбе 
Ғаффорзода Давлатҷон ҳозиринро ба муносибати 30 - солагии Истиқлолияти 
давлатии Ҷумҳурии Тоҷикистон ва 30-юмин солгарди таъсисёбии Иттифоқи 
ҷавонони Тоҷикистон табрику муборакбод гуфта, дар хусуси дастгириҳои 
ҳамешагии Пешвои муаззами миллат муҳтарам Эмомалӣ Раҳмон дар самти 
татбиқи сиёсати давлатии ҷавонон ва дигар масъалаҳои мубрами рӯз суханронӣ 
намуда, нақши ҷавононро дар пешрафти иқтисодиёти кишвар ва рушду нумуи 
он нек арзёбӣ кард.

Дар фарҷоми вохӯрӣ ба як қатор ҷавонони фаъоли донишгоҳ аз ҷониби  
Филиали Иттифоқи ҷавонони Тоҷикистон дар шаҳри Душанбе Сипоснома ва 
туҳфаҳои хотиравӣ супорида шуд.

ТОҶИКИСТОНИ АЗИЗАМ,ТОҶИКИСТОНИ АЗИЗАМ,
 ПАРЧАМАТ ПОЯНДА  БОД! ПАРЧАМАТ ПОЯНДА  БОД!

Тоҷикистони азизам, парчамат
 поянда бод, 

Мавҷ зан дар зери гардун,
 қосиди оянда бод.                                               

  Парфишон гашта ливоят,
 дар фазои беканор, 

Шуҳрати ту бахти моро  
боз афзоянда бод!

Оре, Парчами давлатӣ  яке 
аз рамзҳои муҳим  ва  ифодагари 
Истиқлолияти миллӣ  ва давлат-
дории муосири мо, таҷассумгари 
асосҳои таърихӣ  ва рамзҳои давлат-
дории гузаштаи тоҷикон, инчунин 
ифодакунандаи максаду маром ва 
орзуву ормонҳои тамоми мардуми  
Тоҷикистон  мебошад.

Инсоният дар таърихи тӯлонии 
хеш рамзҳои зиёдеро эҷод  ва кор-
баст намудааст, ки ҳар як рамз то ҷое 
рӯшангари чанд сафҳаи саргузашти 
қавму миллату давлате мебошад. 
Дар асл рамзҳо гуногунанд, вале дар 
байни онҳо парчам таърихи дуру да-
роз дорад ва  аз рӯйи тадқиқотҳои 
илмӣ-таърихӣ он  пайдоиши беш аз 
3 - 3,5 ҳазорсола дошта, нахустин 
парчамҳо  дар Эрони кадим,Чин ва 
Миср пайдо шудаанд. 

Парчами Тоҷикистон нишо-
ни ифтихори миллии мост. Ҳар кӣ  
худро дӯстдори меҳан, дӯстдори 
Тоҷикистон ҳисобад, бояд Парча-
ми давлатии онро дӯст дораду ба он 
арҷ гузорад. Чун кишвари маҳбуби мо 
–Тоҷикистон, Истиклолиятро ба даст 
овард, баробари дигар рамзҳои давлатӣ  
зарурати таҳияи парчами навро дида ба-
ромаданд ва дар Сессияи  16-уми  Шӯрои 
Олии Ҷумҳурии Тоҷикистон «Низо-
мномаи Парчами давлатии Ҷумҳурии 
Тоҷикистон»-ро таҳия ва қабул  на-

муданд, ки 24-уми ноябри соли 1992 
Ҷумҳурии Тоҷикистон расман соҳиби 
рамзи давлатӣ ва соҳибистиқлоли худ - 
Парчами давлатӣ  гардид.                                                                  

Соли 2009 бо ташаббуси Асосгу-
зори сулҳу ваҳдати миллӣ, Пешвои 
миллат, Президенти Ҷумҳурии  
Тоҷикистон  муҳтарам  Эмомалӣ 
Раҳмон дар  мамлакат 24-уми ноябр  
Рӯзи Парчами давлатӣ  эълон гар-
дид, ки ин  рӯзи муборак минбаъд 
дар саросари мамлакат ҳамасола 
ҷашн гирифта мешавад. Сарва-
ри кишварамон дар бораи Парча-
ми давлатӣ бо камоли эҳтирому 

эътиқод чунин иброз намудаанд: 
«Парчами  давлатӣ  яке  аз рамзҳои 
муҳими истиқлолияти миллӣ ва дав-
латдории гузаштаи тоҷикон, инчу-
нин ифодакунандаи мақсаду маром 
ва орзуву ормонҳои тамоми мардуми 
Тоҷикистон мебошад».                                                                                                                      

Арҷгузорӣ  ба  парчам давраҳои 
тӯлониро  дар  бар  мегирад. Дар на-
зди Парчами давлатӣ аз Президенти 
ҷумҳурӣ  то сарбози одӣ савганди 
садоқату вафодорӣ  ёд мекунанд ва 
ин парчам ба шарафи тантанаҳои 
миллӣ  ва дигар пирӯзиҳо зери садои 
Суруди миллӣ барафтохта мешавад, 

ки ин  шаҳодат аз соҳибистиқлолии  
кишвари азизамон аст.                  

Бигузор парчами Тоҷикистон дар 
фазои амну осоиш мудом параф-
шону партавфишон бошад. Ба иф-
тихори 20-солагии Истиқлолияти 
давлатии Ҷумҳурии Тоҷикистон  
дар назди Қасри миллат, Парчами 
Тоҷикистон дар баландии  165 метр 
бо андозаи  30 х 60 афрохта шуд, ки 
дар ҷаҳон баландтарин  мебошад.                                                                                   

Эй парчами умед, эй ном, 
эй нишон, 

Дар осмони бахт кардат кї
 парфишон?!

Бигзор номи ў монад дар ин љањон,
Мисли ту рањнамо, мисли ту

 љовидон!
Хоҳони онем, ки  Парчами  дав-

латии  Ҷумҳурии  Тоҷикистони  
соҳибистиқлоли мо, бар сари мил-
лати тоҷик ва давлати тоҷикон то 
абад ҷовидону парафшон бошад ва 
моро ба сӯйи ояндаи ободу осуда 
раҳнамун созад:

Парчами мо, чун сари шери
 фалак боло шуд,                                                             

Зиндагӣ дар назари пиру 
ҷавон воло шуд.                  

Сухан аз ваҳдати гумшуда
 ба гӯшам  омад,                                   

Боғи умри ҳама, ғарқи сумани
 зебо шуд.

ХАЙЛОЕВА Р. А. омўзгори 
литсейи инноватсионии  “Душанбе”

Дирафшро бо маънои 
дигар парчам ҳам мегӯянд, 
ки ин аз қадимулаём аз гу-
заштагони мо то ба имрӯз 
мерос мондааст. Коваи 
оҳангар ҳамчун як нишо-
наи парчамдориро дар кору 
пайкори худ арҷ гузошта ва 
ҳамчун асолати миллии хеш 
гиромӣ медошт. Парчам ни-
шонаи давлатдорист, ки аз 
соҳибистиқлол будани он 
кишвар дарак медиҳад. Зеро 
давлати ободу озод дорои 
нишонаҳои миллӣ мебошад.

Яке аз нишонаҳои мил-
лии давлатдории мо ин 
парчам мебошад, ки ба-
рои ҳар як фарди худогоҳу 
ватандӯст ифтихор ба ҳисоб 
рафта, зери шиори нангу 
номуси ватандорӣ ба ин 
муқаддасоти миллӣ арҷ ме-
гузоранд.

Дар баӣни давлатҳо пар-
чам нишонаи хоси худро до-
рад ва аз чигунагии он мил-

лату давлат шаҳодат медиҳад. 
Лаҳзаи ҳассостарин он 
лаҳзаест, ки вақте варзишгар 
ё шахсе ғолиб мегардад, пар-
чами миллии хешро ба сари 
китф мепартояду бо ифти-
хор мегӯяд: “Ман тоҷикам 
ва ифтихор аз парчами зебои 
хеш дорам”.

Аз рӯзҳои нахустини дав-
латдориамон мо тоҷикон 
ба парчами миллии хеш 
арҷ мегузоем ва онро 
муқаддасу гиромӣ медорем. 
Дар пойтахти кишварамон 
– Душанбешаҳр парчами 
давлатӣ бо баландии 165 
метр ва паҳноияш 30 метр 
партавафшонӣ намуда, бо 
рангҳои зебояш дилу дида-
гони ҳар як сокини пойтах-
тро шод месозад ва ба дилҳо 
меҳри ватандориро афзун 
мегардонад.

Ҳудуди парчами дав-
латиамонро гулгашту 
фаввораҳои зебо иҳота кар-
да, баҳри истироҳати соки-
нон ва меҳмонони пойтахт 
ҷойгоҳи тамошобоб мебо-
шад.

Мо ҷавонону наврасони 
зодаи даврони Истиқлолият 
бояд ҳамеша баҳри боз ҳам 
мустаҳкам гаштани пояи 
сулҳу суботи кишварамон 
саъю кӯшиш намоем ва дар 
роҳи ободкорию созандагии 
ватанамон саҳми назарас гу-
зорем.

Манижа ҲАЙДАРОВА, 
корманди китобхонаи 

ДТТ

 

ДИРАФШИ 
КОВАЁНИИ МО

National Flag of Tajikistan 
was officially approved 
represents a rectangular 
cloth, which consist of three 
horizontal lines. The top line 
on the flag of Tajikistan is red, 
the middle line is white, and 
the lower line is green. The 
red line of the flag represents 
the sun, victory and a triumph. 
White line symbolizes   moral 
purity of  people,  snow on the 
tops of the mountains beyond 
the clouds, which occupy 
93 percent of Tajikistan’s  
territory, nearly  half  of  the 
territory is situated at a height 
of exceeding 3000 meters. 

White, therefore, reflect 

a natural  feature of the 
republic. Green color on the 
flag embodies spiritual  essence  
of  Islam. However, the green 
color is a symbol of the Novruz  
holiday ( i. e. New Year, 
celebrated on 21-22 of  March. 
Days of  Novruz  signify the 
beginning of agriculture work 
as green color is the color of  
germinating  wheat seeds, 
which is by-turn a symbols 
of nature’s  generosity. The 
crown on the flag represents 
the Tajik people  (“tadzhvar”  
means  “crown”). In the 
traditional Tajik culture magic 
number  “seven” is a symbol 
of perfection, embodiment 

of happiness and virtue. 
According  to a Tajik legend, 
the heavens consist of seven 
beautiful gardens, surrounded  
by  seven mountains, on each 
of which is a shining star.

There are one more  
peculiarity of this flag, it has 
some similarities in stylistics 
and a color  palette with the 
national  flag of  Iran; this is 
accounted  for the fact that 
both  states are inhabited with 
related Indo-Aryan peoples.    

Рўзнома дар ЉДММ «Мега принт»-и
 шањри  Душанбе чоп шудааст.  нашр 1500 нусха.

САРМУЊАРРИР:

Раљабалї ШАРИФОВ

МУАССИС:
Донишгоњи технологии  Тољикистон

Њайати тањририя:

Нишонии мо:
734061- ш. Душанбе, кўчаи Н.Ќаробоев 63/3

Рўзнома 04 июли соли 2017 тањти раќами 007/рз-97 дар Вазорати
фарњанги Љумњурии Тољикистон ба њисоб гирифта шудааст.

Рўзнома ба хотири риояи озодии афкор маводеро низ ба табъ
мерасонад, ки хилофи назараш аст. Аз ин рў, масъулияти аќидаи
муаллифро ба уњда намегирад.

Амонзода И.Т., Тошматов М.Н., Юсупова З.Р.,
Ѓаффоров А.А., Бобоев Х.Б., Юсупов М.Ч.

Рўзнома бо се забон:
тољикї, русї ва англисї

чоп мешавад.

Адади

Рўзнома 25 октябри соли 2020 тањти № 224/рз-97 
дар Вазорати фарњанги Љумњурии Тољикистон ба њисоб гирифта шудааст.

Амонзода И.Т., Тошматов М.Н., Ѓаффоров А.А., 
Бобоев Х.Б., Ѓаффоров Ф.М., Абдумуминзода С.

ТАНЗИМИ ДАВЛАТӢ ВА ДАСТГИРИИ 
РУШДИ СОЊИБКОРИИ САНОАТӢ

Дар донишгоҳ бо ташаббуси са-
дорати факултети иқтисодиёт ва 
молия дар доираи лоиҳаи MIETC 
– Таҳияи барномаи магистрӣ оид ба 
идоракунии соҳибкории саноатӣ ба-
рои кишварҳои дар давраи гузариш 
фаъолиятдошта, мизи мудаввар дар 
мавзӯи “Танзими давлатӣ ва дастги-
рии рушди соҳибкории саноатӣ дар 
Ҷумҳурии Тоҷикистон” гузаронида 
шуд, ки дар он кормандони КВД 
“Клуби соҳибкорони ҷавон” ишти-
рок доштанд.

Мизи мудавварро декани факул-
тет н.и.и., дотсент Абдурасул Сат-
торов ҳусни оғоз бахшида, қайд на-
муд, ки фаъолияти соҳибкорӣ яке 
аз пояҳои  асосии рушди иқтисоди 
бозаргонӣ дар Ҷумҳурии Тоҷикистон 
буда, барои дар амал татбиқ намуда-
ни ҳадафи чоруми стратегии мам-
лакат – саноатикунонии босуръа-
ти кишвар ва рушди соҳибкории 
саноатӣ мавқеи аввалиндараҷаро 
касб менамояд. Инчунин соҳибкорӣ 
фаъолияти эҷодкорона буда, 
мақсади асосиаш ба даст овардани 
фоида мебошад. Қонуни Ҷумҳурии 
Тоҷикистон «Дар бораи фаъоли-
яти соҳибкорӣ» соҳибкориро низ 
чун фаъолияти ташаббускорона ва 
мустақилонаи шаҳрвандон, ки ба 
гирифтани фоида ё даромади шахсӣ 
нигаронида шудааст, муайян мена-
мояд. Аз ин рӯ, – суханашро давом 
дода, – гуфт ӯ, соҳибкорӣ амалиёти 
мустақилонаест, ки дар асоси  раф-
тори  таваккалӣ сурат мегирад.

Сипас директори КВД “Клу-
би соҳибкорони ҷавон” Юсуф-
зода Фирӯз дар мавзӯи “Рушди 
соҳибкории ҷавонон яке аз самтҳои 
афзалиятноки сиёсати давлатии 
ҷавонон” маърӯзаи пурмазмун на-
муд. Қайд гардид, ки мақсад аз 
ташкил намудани чунин вохӯриҳо 
ҷалби ҷавонон ба соҳибкорӣ буда, 
барои омода намудани мутахассисо-
ни соҳаи соҳибкорӣ ва шахсоне, ки 
қадамҳои нахустини худро дар ин 
самт бояд аниқ, устувор ва бо боварӣ 
гузоранд, равона карда шудааст.

Мудири кафедраи “Идораку-

нии молиявӣ”-и Академияи идо-
ракунии давлатии назди Прези-
денти Ҷумҳурии Тоҷикистон н.и.и. 
дотсент М Достиев. дар мавзӯи 
“Ташкили соҳибкории экологӣ дар 
Ҷумҳурии Тоҷикистон ва нақши он 
дар рушди босуботи соҳаи саноат” 
суханронӣ карда, қайд намуд, ки 
солҳои соҳибистиқлолӣ дар кишвар 
бобати рушди минбаъдаи фаъолия-
ти соҳибкории саноатӣ ва ислоҳоти 
соҳа, ки маҳз бо мақсади афзои-
ши мунтазами ҳаҷми истеҳсоли 
маҳсулоти саноатӣ, тавлиди молу 
маҳсулоти ватанӣ, муҳайё намудани 
ҷойҳои нави корӣ, истифодаи са-
мараноки захираҳои мавҷуда ва ба 
ин васила баланд бардоштани сатҳи 
зиндагии мардум равона гардидааст, 
аз ҷониби ҳукумату давлат пайваста 
тадбирҳои судманд андешида меша-
вад.

Мудири маркази интиқоли тех-
нология, таҳсилот ва соҳибкорӣ Т. 

Баҳромӣ, ки дар мавзӯи “Нақши 
марказҳои интиқоли технологияҳо 
дар рушди инноватсионии саноат” 
маърӯзаи пурмазмун намуд, аз ҷумла 
иброз дошт, ки сиёсати навоварӣ 
дар марҳилаи ҳозираи ислоҳоти 
бозоргонӣ бояд ба ташаккул ёфта-
ни тарзҳои муосири технологӣ дар 
соҳаҳои иқтисодиёт, аз байн бур-
дани тарзҳои кӯҳнашуда ва баланд 
шудани қобилияти рақобатпазирии 
маҳсулот мусоидат кунад. Воси-
таи муайянкунандаи барои дар 
истеҳсолот ба роҳ мондан, интиқол 
додани натиҷаҳои тадқиқотҳои 
илмӣ, таъсис ва инкишоф дода-
ни системаи шаклҳои тиҷоратии 
ҳамкории байниҳамдигарии илм ва 
истеҳсолот мебошад.

Дар мизи мудаввар мудири ка-
федраи “Молия ва қарз”, н.и.и. А. 
Собирҷонов дар мавзӯи “Усулҳо 
ва воситаҳои молиявӣ-қарзии 
дастгирӣ ва ҳавасмандкунии дав-

латии соҳибкорӣ дар шароити са-
ноатикунонии босуръати Ҷумҳурии 
Тоҷикистон”, мудири кафедраи 
иқтисодиёт ва идора, н.и.и. Ш. 
Шарипов дар мавзӯи “Минтақаҳои 
озоди иқтисодӣ ҳамчун шакли 
асосии ҷалби сармояи хориҷӣ ба-
рои фаъолияти соҳибкорӣ дар 
Тоҷикистон” суханронӣ наму-
да, оид ба дастрасии захираҳои 
қарзӣ барои соҳибкорон, дастги-
рии соҳибкорӣ ва сармоягузориҳо, 
ҳамчунин тадқиқоти афзалияти 
муқоисавии шаклҳои мухталифи 
соҳибкорӣ дар Тоҷикистон ва гу-
заронидани онҳо ба афзалиятҳои 
рақобатпазири таҳияи барномаҳои 
ҷалби сармоягузориҳои мустақими 
хориҷӣ, нақши минтақаҳои озоди 
иқтисодӣ дар рушди соҳибкории 
саноатӣ пешниҳодҳои ҷолиб наму-
данд.

Сардори маркази технологияҳои 
иттилоотӣ ва коммуникатсионӣ, 
ҳамзамон ҳамоҳангсози лоиҳа Аҳрор 
Ҷаъфаров суханронӣ карда, иброз 
дошт, ки аксар шахсони муваффақ 
ба фаъолияти соҳибкорӣ машғул 
буданд. Фаъолияти соҳибкорӣ дар 
шароити иқтисодиёти бозоргонӣ бе 
банақшагирии соҳибкорӣ, инчунин 
истифодаи таҷриба ва технологияи 
инноватсионӣ, босамар нахоҳад буд.

Дар фарҷоми мизи мудав-
вар 20 нафар омўзгори равияҳои 
иқтисодии донишгоҳ, ки тўли 6 моҳ 
тариқи маҷозӣ (онлайн) дар курсҳои 
англисӣ тариқи платформаи “OLS 
PLANFORM” иштирок намуданд, 
бо сертификати забондонии англисӣ 
вобаста ба дараҷаҳо сарфароз гардо-
нида шуданд.

И. ҚАЛАНДАРОВ, 
муовини декан оид ба илм ва 
инноватсия, муаллими калон

ДАР ВАСФИ 
УСТОД

Андар Замину осмон
Андар замири мардумон
Меҳри ту бошад ҷовидон,
Устоди фарзони замон.

Устоди мо доно бувад,
Маъвош дар дилҳо бувад.
Ҳам Гангу ҳам дарёи Нил,
Дар қалби покаш ҷо бувад.

Аз ӯ бифахрем мо ҳама,
Бо кори некаш номдор.
Хоҳем мисли ӯ шавем,
Фахри Ватан, фахри диёр.

Муҳаммадалии Наим

АЗ ВАТАНУ ПРЕЗИДЕНТАМОН ИФТИХОР МЕКУНЕМАЗ ВАТАНУ ПРЕЗИДЕНТАМОН ИФТИХОР МЕКУНЕМ
Ҳар як давлати мустақил ва 

соҳибистиқлол соњиби Нишон, Пар-
чам, Суруди миллї, қонунҳои ба худ 
хос ва роҳбари давлат мебошад.

29 сол муқаддам рӯзи 16-уми но-
ябри соли 1992 дар қасри Арбоби 
Хуҷанди бостонӣ Иљлосияи 16-уми  
Шӯрои Олии ҷумҳурӣ шуда гуза-
шт, ки Ҳукумати конститутсиониро 
барқарор намуд.

Тавре ки маълум аст, аз 
қадимулайём мардуми форс яке аз 
бофарҳангтарин мардуми рӯи замин 
буданд ва ҳастанд. Таърихи дира-
фшдории мардуми форс аз давраи 
Коваи оҳангар, ки пешдомани ху-
дро дар сари найза гирифта, ба 
муқобили беадолатиҳои Заҳҳок мар-
думро ба шўриш даъват кард, ибтидо 
мегирад ва ин дирафш то ба истилои 
Араб ливои пешбарандаи мардуми 
форс буд.

Гарчанде, ки мардуми форсзабон 

барои њифзи сарзамини худ аз исти-
логарони мақдунӣ ва арабу муғул 
шикаст хўрда бошанд њам, вале  
ҳувияти миллии худро аз даст надода-
анд. Ва инак, дар замони соњибистиќ-
лолї тайи 30 сол аст, ки мардуми тоҷик 
ва тоҷикистониён таҳти роҳбарии хи-
радмандонаи Асосгузори сулҳу ваҳдати 
миллӣ – Пешвои миллат, Президен-
ти Љумҳурии Тоҷикистон муњтарам 
Эмомалӣ Раҳмон дар фазои сулҳу суб-
оти комил умр ба сар мебаранд.

Пас аз нооромиҳо (љанги 
шањрвандї) - и солҳои 1992-1997 
бо љањду талошњои шабонарўзии 
Пешвои миллат ва фарзандони ба-
ору номуси кишвар ваҳдати мил-
лї ба даст оварда шуд. Барои обо-
дию гулгулшукуфии мамлакат мо 
бояд кишварамонро аз бумбасти 
коммуникатсионӣ ва иқтисодӣ бе-
рун мебаровардем. Аз ин рў, моро 
зарур омад, ки ба кандани нақбҳо, 

сохтани роҳҳо, неругоҳҳои барқи 
обии хурду бузург ва корхонаҳои 
пуриқтидор камари ҳиммат бан-
дем. Хушбахтона, мушкилиҳоро бо 
роҳбарии Пешвои миллат муҳтарам 
Эмомалӣ Раҳмон пушти сар намуда, 
Ватани маҳбубамонро ба як кишва-
ри ободу зебо ва пешрафта табдил 
додем, ки дар он нақши Президенти 
мамлакатамон беназир аст. 

Имрӯз дили Ватани мо – 
Душанбешаҳр, ки ба ҷойи 
дӯстдоштаи на танҳо сокинони 
пойтахту меҳмонони дохилӣ, балки 
сайёҳони хориҷӣ табдил ёфтааст, ма-
кони баргузории чорабиниҳои сатҳи 
баланди минтақавию байналмилалӣ 
гардидааст, ки мо бо шукргузорӣ аз 
он ифтихор мекунем.

Нодирмуҳаммад ДАВЛАТОВ, 
донишҷӯи курси 4-уми ихтисоси 

лоиҳакашии ороиши матои нассоҷӣ


